
2020 yil uchun Davlat statistika ishlari dasturining  

2020 yil yanvar–dekabr oylarida bajarilishi to‘g‘risida 

MA’LUMOT 

 

I. Davlat statistika ishlari dasturi ijrosi, statistika uslubiyoti va 

amaliyotini takomillashtirib borish tadbirlari 

Davlat statistika ishlari dasturi O’zbekiston Respublikasi Vazirlar Mahkamasining 2020 

yil 20 fevraldagi “2020 yil uchun Davlat statistika ishlari dasturini tasdiqlash to‘g‘risida”gi 

105-son qarori bilan tasdiqlangan.  

Dasturga muvofiq 2020 yilning yanvar-dekabr oylarida jami 2000 ta statistika 

ishlari belgilangan muddatlarda va to‘liq hajmda bajarildi, shundan 1543 tasi davlat 

statistika organlari tomonidan va 457 ta ishlar boshqa vazirlik, idora va tashkilotlar 

tomonidan bajarildi. 

Davlat statistika qo‘mitasi tomonidan, iqtisodiyot sohalari hamda tarmoqlari 

rivojlanishi maqsadli kompleks dasturlari monitoringi uchun doimiy ravishda 

miqdoriy ko‘rsatkichlar shakllantirib borildi, hududlar hamda iqtisodiyot tarmoqlari 

rivojlanishi holatini kompleks tavsiflovchi tahliliy-statistik ma’lumotlar har oyda 

Hukumatga taqdim etib borildi. 

Shuningdek, 2020  yilning yanvar-mart, yanvar-iyun va yanvar-sentabr davrlari 

uchun O’zbekiston Respublikasining ijtimoiy-iqtisodiy rivojlanishining dastlabki 

yakunlari bo‘yicha statistik ma’lumotlar tayyorlanib, O’zbekiston Respublikasi 

Prezidenti Administratsiyasi, Vazirlar Mahkamasi, Iqtisodiy taraqqiyot va 

kambag‘allikni qisqartirish vazirligi, Moliya vazirligi, Markaziy bank hamda boshqa 

vazirlik va idoralarga taqdim etildi. 

2019 yilning yanvar-dekabr, 2020 yil yanvar-mart, yanvar-iyun va yanvar-

sentabr oylari yakunlari bo‘yicha “O’zbekiston Respublikasining ijtimoiy-iqtisodiy 

holati” axborotnomasi (doklad) o‘zbek, rus va ingliz tillarida chop etilib, O’zbekiston 

Respublikasi Prezidenti Administratsiyasi, Vazirlar Mahkamasi hamda tegishli vazirlik 

va idoralarga yuborildi. 

Shu bilan birga, 2020 yil yanvar, yanvar-fevral, yanvar-aprel, yanvar-may, 

yanvar-iyul, yanvar-avgust, yanvar-oktabr va yanvar-noyabr davrlari uchun 

“O’zbekiston Respublikasining ijtimoiy-iqtisodiy holati” statistik risolasi 2 tilda 

(o‘zbek, rus) chop etilib, belgilangan ro‘yxat asosida O’zbekiston Respublikasi 

Prezidenti Administratsiyasi, Vazirlar Mahkamasi hamda tegishli vazirlik va idoralarga 

taqdim etildi. 

Davlat statistika ishlari dasturiga muvofiq bajarilgan ishlar natijalariga ko‘ra 

shakllantirilgan ochiq statistik ma’lumotlar, axborotnomalar, to‘plamlar, press-relizlar 

ko‘rinishida hamda ommaviy axborot vositalari, rasmiy veb-saytlar va ijtimoiy 

tarmoqlar orqali muntazam ravishda milliy va xorijiy foydalanuvchilar e’tiboriga 

yetkazib berildi. 

Xususan, Qo‘mitaning ijtimoiy tarmoqlardagi rasmiy Telegram kanalida 7580 

ta, Facebook sahifasida 6682 ta, Instagram sahifasida 269 ta va Twitter sahifasida 

248 ta yangiliklar e’lon qilindi, infografika roliklari Qo‘mitaning Youtube kanalidagi 

rasmiy sahifasida joylashtirib borildi.  

Shuningdek, 62 ta infografika roliklari “O’zbekiston 24”, “O’zbekiston”, 

“O’zreport” telekanallarida doimiy tarzda efirga uzatilib kelinmoqda. 

Davlat statistika qo‘mitasi rasmiy veb-saytining “Rasmiy statistika” bo‘limida 

makroiqtisodiy ko‘rsatkichlar, milliy hisoblar, narx va indekslar, sanoat, qishloq 

xo‘jaligi, aholi turmush darajasi va boshqa qator statistika yo‘nalishlari bo‘yicha 272 

ta statistik ma’lumotlar to‘plamlari e’lon qilindi. 

“Xalq so‘zi”, “Narodnoye slovo”, “Yangi O’zbekiston”, “Pravda Vostoka”, 

“Iqtisodiy gazeta”, “Birja”, “Ishonch”, “Oila davrasida” va boshqa nashrlarda statistik 

ko‘rsatkichlar aks etgan 30 dan ortiq materiallar chop etildi. 

Xalqaro statistika amaliyoti tavsiyalarini inobatga olgan holda, statistika 

sohasining turli yo‘nalishlari bo‘yicha 2020 yil yanvar-dekabr oylarida 38 ta yangi 

uslubiy qo‘llanmalar ishlab chiqildi, bundan tashqari 8 ta uslubiy qo‘llanmalarga 

o‘zgartirish va qo‘shimchalar kiritildi. 

Hisobot topshiruvchi sub’ektlarga qulayliklar yaratish maqsadida, ilg‘or 

xalqaro tajribadan kelib chiqib, davlat statistika hisobotlarini qabul qilish imkonini 

beruvchi avtomatlashtirilgan eStat-3.0 dasturiy ta’minoti takomillashtirildi. 

Press-relizlar ishlab chiqishda ko‘rsatkichlarni vizuallashtirish bo‘yicha 

“venngage.com” onlayn dasturiy ta’minotidan foydalanish yo‘lga qo‘yildi. 

Axborot xavfsizligini ta’minlash, kompyuter tarmoqlari va hisoblash texnikasi 

vositalarini yangilab borish maqsadida foydalanilayotgan axborot tizimlari va server 

qurilmalarining zaxira nusxalari olindi, 1075 ta kompyuter xarid qilish uchun tender 

tanlovlari o‘tkazildi, videokonferensiya aloqa tizimi va IP telefoni tarmog‘i 

qurilmalari xarid qilindi. 

Narx-navo, xususan inflyatsiya bo‘yicha ma’lumotlarning ishonchliligini 

ta’minlash maqsadida kuzatuv orqali qamrab olinadigan tovar va xizmatlar 

nomenklaturasi kengaytirildi (2019 yildagi 386 tadan 510 taga yetkazildi) va 

kuzatuvlarning to‘liq planshetlar yordamida o‘tkazilishi yo‘lga qo‘yildi. 

Jahon banki tavsiyalari asosida “Uy xo‘jaliklari tanlanma kuzatuvlari”ni 

takomillashtirilgan metodikasi ishlab chiqilib, kuzatuvlar sinov tariqasida planshetlar 

yordamida aprobatsiyadan o‘tkazildi va 2021 yildan boshlab uy xo‘jaliklarida 

tanlanma kuzatuv to‘liq elektron qurilma (planshet)lar orqali o‘tkaziladi. 

Statistik ma’lumotlar sifatini oshirish borasida hisobot topshiruvchi sub’ektlar 

o‘rtasida profilaktika tadbirlari amalga oshirilmoqda. Jumladan, 2020 yil yanvar-

dekabr oylarida respublikaning barcha hududlarida 1967 ta  seminarlar, 3095 ta 

“Ochiq eshiklar kuni” o‘tkazildi, 198 mingdan ortiq bukletlar tarqatildi  va 5465 

marta ommaviy axborot vositalarida chiqishlar tashkil etildi. 

Ochiq ma’lumotlar portali faoliyatini takomillashtirish, ma’lumotlar sifatini 

oshirish va ko‘lamini kengaytirish borasida amalga oshirilgan ishlar natijasida, 

portalda e’lon qilinayotgan ma’lumot to‘plamlari soni 10,0 mingdan oshdi. Jumladan, 

Davlat statistika qo‘mitasi tomonidan portalda e’lon qilinayotgan statistik 

ma’lumotlar to‘plamlari soni 1097 tani tashkil qildi. 

2020 yil 21 may kuni Yevropa Xavfsizlik va hamkorlik tashkilotining 

O’zbekistondagi loyihalari koordinatori ko‘magida, 17 iyun kuni Toshkent shahridagi 

AMITI universiteti va Jahon bankining O’zbekistondagi vakolatxonasi hamkorligida, 

24 iyun kuni BMT taraqqiyot dasturi hamda Loyihalarni boshqarish milliy agentligi 

hamkorligida, 30 iyun kuni YXHTning O’zbekistondagi koordinatori ko‘magida 

ochiq ma’lumotlarni shakllantirish masalalariga bag‘ishlangan videokonferensiya va 

o‘quv-seminarlari tashkil etildi. 

2020 yil 10 iyulda O’zbekiston Respublikasining Ochiq ma’lumotlar portali 

(data.gov.uz) va Davlat statistika qo‘mitasining rasmiy veb-sayti (stat.uz) dunyodagi 

ochiq ma’lumotlar portallarining eng keng qamrovli to‘liq ro‘yxati DataPortals.org 

ro‘yxatiga ikkita ochiq ma’lumot manbasiga ega bo‘lgan yagona mamlakat sifatida 

kiritildi.  

O’zbekiston Respublikasi Prezidentining 2019 yil 9 apreldagi PQ-4273-son 

qarori va 2020 yil 2 iyundagi PF-6003-son farmoni ijrosini ta’minlash maqsadida, 

BMTning Oziq-ovqat va qishloq xo‘jaligi tashkiloti (FAO) ekspertlari bilan 

mamlakatning aholi turmush darajasi haqida muhim ma’lumot hisoblanadigan – 

“To‘yib ovqatlanmaganlar ulushi” ko‘rsatkichini hisoblash metodologiyasi 

muhokama qilindi.  

Muhokama natijasiga ko‘ra, O’zbekiston bo‘yicha “To‘yib ovqatlanmaganlar 

ulushi” ko‘rsatkichi qayta ko‘rib chiqildi va yangilangan ko‘rsatkich FAO 

tashkilotining rasmiy saytida e’lon qilindi. 

BMTning Iqtisodiy va ijtimoiy ishlar departamenti tomonidan har ikki yilda bir 

marta e’lon qilinadigan “Elektron hukumat kuzatuvi 2020”da “Ochiq davlat 

ma’lumotlari indeksi” bo‘yicha O’zbekiston eng yuqori (Very High OGDI) 

ko‘rsatkichga ega bo‘lgan jahonning 41 ta mamlakati orasidan joy oldi.  

2020 yil avgust oyida Open Data Soft tomonidan ishlab chiqilgan 2600 dan ortiq 

ochiq ma’lumotlar portallarining to‘liq ro‘yxati hisoblangan “Open data Inception” 

ma’lumotlariga ko‘ra, jahon mamlakatlari orasida O’zbekiston Respublikasi birinchi 

kuchli o‘ntalikka kiruvchi mamlakatlar ro‘yxatiga kirib, 70 ta ochiq ma’lumotlar 

manbalari bilan ochiq ma’lumotlar manbalari soni mavjudligi bo‘yicha jahonda  

6-o‘rinni egalladi.  

2020 yil 4 sentabr kuni Dasturiy mahsulotlar va axborot texnologiyalari  parki –

IT-park bilan hamkorlikda O’zbekiston Respublikasi Prezidentining 2020 yil 3 

avgustdagi “O’zbekiston Respublikasining milliy statistika tizimini yanada 

takomillashtirish va rivojlantirish chora-tadbirlari to‘g‘risida”gi PQ-4796-son qarori 

mazmun-mohiyati, ochiq ma’lumotlar, uning tarkibiy tuzilishi, butunjahon bo‘yicha 

ochiq ma’lumotlarni rivojlantiruvchi tashkilotlar faoliyati sohaga tegishli me’yoriy 

hujjatlar hamda metama’lumotlarga bag‘ishlangan vebinar bo‘lib o‘tdi. 

2020 yil 28 sentabr kuni YXHTning O’zbekistondagi loyihalari koordinatori va 

Milliy ommaviy axborot vositalarini qo‘llab-quvvatlash va rivojlantirish jamoat fondi 

tomonidan Xalqaro universal ma’lumotlardan foydalanish kuniga bag‘ishlangan 

onlayn videokonferensiya tashkil etildi. 

2020 yil 13-21 oktabr kunlari Davlat statistika qo‘mitasi tomonidan YXHTning 

O’zbekistondagi loyihalari koordinatori hamda Dasturiy mahsulotlar va axborot 

texnologiyalari texnologiyalari parki (IT-park) bilan hamkorlikda 83 ta vazirlik va 

idoralarning 200 nafar xodimlari uchun “Ochiq ma’lumotlar sohasini rivojlantirish” 

mavzusida onlayn o‘quv-xaftaligi tashkil etildi. 

2020 yil 13 noyabr kuni Jahon banki ekspertlari ishtirokida asosiy siyosat va 

institutsional harakatlarni ko‘rib chiqish hamda O’zbekistonda yashil o‘sish 

yo‘nalishida yagona maqsadli sektor uchun "Circular Economy Action Options" 

(CEAO) tavsiya etish, xususan, "Covid-19"dan keyin ekologik tiklanishga yordam 

berishga bag‘ishlangan vebinar o‘tkazildi. 

2020 yil dekabr oyida O’zbekiston Respublikasi mamlakatlarning statistik 

takliflari qanchalik to‘liqligi va ulardagi ma’lumotlar xalqaro ochiqlik standartiga mos 

kelishini baholovchi - Open Data Inventory (ODIN) xalqaro ochiq ma’lumotlar 

reytingida 63 ballni to‘plagan holda mazkur reytingda 125 pozitsiyaga ko‘tarilib, 

dunyoda 44-o‘rinni, Markaziy Osiyoda 1-o‘rinni egalladi. 

2020 yil 4-6 dekabr kunlari Dasturiy mahsulotlar va axborot texnologiyalari 

texnologiyalari parki (IT-park) tomonidan YXHTning O’zbeksitondagi loyihalari 

koordinatori, shuningdek, “One Million Uzbek Coders” dasturi va Dubai Future 

Foundation hamkorligida “Open Data Challenge 2020” xakatoni tashkil etildi. 

2020 yil 18 dekabr kuni Davlat statistika qo‘mitasi, O’zbekiston Respublikasi 

Koorupsiyaga qarshi kurashish agentligi, YXHTning O’zbekistondagi loyihalari 

koordinatori va Xalqaro ochiq ma’lumotlar xartiyasi ekspertlari tomonidan 

videokonferensiya formatida “Korrupsiyaning oldini olishda ochiq ma’lumotlarning 

ahamiyati” mavzusida onlayn-seminar bo‘lib o‘tdi. 

Sohada amalga oshirilayotgan islohotlarni keng jamoatchilikka yetkazish 

bo‘yicha respublikaning yetakchi oliy o‘quv yurtlari bilan “davra suhbatlari” va OAV 

vakillari bilan brifinglar o‘tkazish amaliyoti davom ettirilmoqda. 

Davlat statistika qo‘mitasi huzuridagi Kadrlar malakasini oshirish  

va statistik tadqiqotlar institutida tizim xodimlarini qayta tayyorlash va malakasini 

oshirish dasturiga asosan 2020 yil yanvar-dekabr oylarida 8 ta o‘quv kurslarida 1122 

nafar xodimlarning malakasi oshirildi. 

Kadrlar malakasini oshirish va statistik tadqiqotlar instituti tomonidan hisobot 

davrida 7 ta mavzu bo‘yicha statistik tadqiqotlar o‘tkazilib, amaliyotga joriy etish 

uchun taqdim etildi.  

“O’zbekiston statistik axborotnomasi” ilmiy-elektron jurnalining samarali 

faoliyati yo‘lga qo‘yildi. Mazkur jurnalda mamlakatimiz iqtisodiyoti va statistika 

sohasidagi dolzarb masalalarga bag‘ishlangan ilmiy maqolalar, tadqiqot va 

ishlanmalar natijalari e’lon qilib borilmoqda. 

Kadrlar malakasini oshirish va statistik tadqiqotlar institutida 2020 yil yanvar-

dekabr oylarida “Ekonometrika va statistika” hamda “Iqtisodiyotda axborot tizimlari 

va texnologiyalari” ixtisosliklari bo‘yicha iqtisodiyot fanlari bo‘yicha falsafa doktori 

(PhD) ilmiy darajasini olish uchun 7 ta hamda iqtisodiyot fanlari doktori (DFc) ilmiy 

darajasini olish uchun 1 ta dissertatsiya himoyasi o‘tkazildi va muvaffaqiyatli himoya 

qilindi. 

II. O’zbekiston Respublikasi Prezidentining 2020 yil 3 avgustdagi 

“O’zbekiston Respublikasining milliy statistika tizimini yanada 

takomillashtirish va rivojlantirish chora-tadbirlari to‘g‘risida”gi PQ-4796-son 

qarori doirasida amalga oshirilayotgan ishlar 

Qaror ijrosini ta’minlash yuzasidan Vazirlar Mahkamasining 2020 yil 11 

avgustdagi maxsus grafigi ishlab chiqildi, har bir mas’ul vazirlik va idora tomonidan 

topshiriq ijrosini nazorat qilish mexanizmi joriy etildi. 

Qaror bilan Davlat statistika qo‘mitasiga yuklatilgan vazifalar ijrosi yuzasidan 

har bir tarmoq statistikasi bo‘yicha harakatlar rejalari tasdiqlandi. 

Statistika kengashining 2020 yil 2 sentyabrdagi yig‘ilishi bayoni bilan 

Strategiyaning yo‘nalishlari bo‘yicha tegishli chora-tadbirlarni bajarilishi uchun 

mas’ul bo‘lgan manfaatdor vazirlik va idoralar vakillaridan tashkil topgan tarmoq 

ishchi guruhlari tarkibi tasdiqlandi. “Yo‘l xaritasi”dagi barcha vazifalar tarmoq ishchi 

guruhlari o‘rtasida taqsimlab berildi. 

Shu bilan birga, Statistika kengashining 2020 yil 5 noyabrdagi yig‘ilishi bayoni 

bilan “Yo‘l xaritasi” bandlari ijrosini ta’minlash yuzasidan 2020-2021 yillar uchun, 

Makroiqtisodiy statistikani rivojlantirish bo‘yicha ishchi guruhining Harakatlar rejasi, 

Tadbirkorlikka oid statistikani rivojlantirish bo‘yicha ishchi guruhining Harakatlar 

rejasi, Ijtimoiy statistikani rivojlantirish bo‘yicha ishchi guruhining Harakatlar rejasi 

tasdiqlandi. Tarmoq ishchi guruhi rahbarlariga Harakatlar rejalarida belgilangan 

chora-tadbirlarni o‘z vaqtida va sifatli amalga oshirish vazifasi yuklatildi. 

O’zbekiston Respublikasining “Rasmiy statistika to‘g‘risida”gi Qonuni loyihasi 

ishlab chiqildi va 2020 yil 29 avgustda Vazirlar Mahkamasiga kiritildi. Vazirlar 

Mahkamasining 2020 yil 26 oktyabrdagi Rayosat majlisining 128-son bayoniga 

asosan  Qonun loyihasi ko‘rib chiqildi va ma’qullandi hamda Oliy Majlisga kiritildi. 

Qonun loyihasi 2020 yil 19 noyabrda Oliy Majlis Qonunchilik palatasida  

1-o‘qishda ma’qullandi.  

Hozirgi kunda loyihaning 2-o‘qishga tayyorgarlik ko‘rish ishlari olib 

borilmoqda.  

Vazirlar Mahkamasining 2020 yil 21 sentyabrdagi “O’zbekiston Respublikasi 

Davlat statistika qo‘mitasi hay’ati a’zolari tarkibini tasdiqlash to‘g‘risida”gi 578-son 

qarori qabul qilindi. 

Vazirlar Mahkamasining 2020 yil 6 noyabrdagi 690-son qarori bilan “Rasmiy 

statistikani ishlab chiqaruvchilarning statistika metodologiyalarini auditdan o‘tkazish 

tartibi to‘g‘risida Nizom” tasdiqlandi. 

Shu bilan birga, mazkur qaror bilan Vazirlar Mahkamasining 2017 yil  

2 sentyabrdagi 690-son qarori bilan tasdiqlangan “O’zbekiston Respublikasi Davlat 

statistika qo‘mitasi to‘g‘risidagi Nizom”ga o‘zgartirish va qo‘shimchalar kiritildi. 

III. Xalqaro hamkorlik va axborot almashinuvi  

Xalqaro tashkilotlar bilan sohani rivojlantirish, ilg‘or tajribalar va zamonaviy 

uslubiy tavsiyalarni amaliyotga joriy etish yuzasidan yaqindan hamkorlik hamda 

mamlakat ko‘rsatkichlarini xalqaro axborot bazalarida aks ettirish yuzasidan axborot 

almashinuvi aloqalari yo‘lga qo‘yildi. 

2020 yilning yanvar-dekabr oylarida xalqaro tashkilotlarning 44 ta 

savolnomalari, jumladan, BMT Statistika bo‘limining 8 ta, BMT Yevropa iqtisodiy 

komissiyasi statistika bo‘limi (BMT YIK)ning 5 ta, UNESCO statistika institutining 

11 ta, UNICEFning 2 ta, Xalqaro Mehnat Tashkilotining 2 ta, Osiyo Taraqqiyot 

Bankining 1 ta, Xalqaro Energetika Agentligining 1 ta, Xalqaro Elektroaloqa 

Ittifoqining 1 ta va boshqa xalqaro tashkilotlarning 13 ta savolnomalari to‘ldirilib, 

taqdim etildi.  

Bundan tashqari 4 ta xalqaro ma’lumotlar bazalaridagi, xususan XVJning 

kengaytirilgan Ma’lumotlarni tarqatishning umumiy tizimi doirasida, BMTning 

UNDATA va "COMTRADE", UNICEFning “TransMonEE” ma’lumotlar bazalarida 

O’zbekistonning statistik ko‘rsatkichlari o‘z vaqtida yangilandi. 

Jumladan, XVJning kengaytirilgan Ma’lumotlarni tarqatishning umumiy tizimi 

(e-GDDS) doirasida 422 ta indikator bo‘yicha ma’lumotlar to‘plamlari har oy 

muntazam yangilab borilmoqda.  

Tovarlar savdosi bo‘yicha BMTning “COMTRADE” axborot bazasida 4270 ta 

tovar turlari bo‘yicha O’zbekiston Respublikasi ma’lumotlarini har oyda yangilab 

borilishi ta’minlandi. 

BMT Statistika komissiyasining 52-sessiyasida (2020 yil 2-6 mart) O’zbekiston 

Respublikasi delegatsiyasi ishtirok etib, O’zbekiston manfaatlari doirasida sohani 

rivojlantirish bo‘yicha xalqaro tashkilotlar va boshqa mamlakatlarning milliy statistika 

idoralari rahbarlari bilan uchrashuvlar o‘tkazildi va kelishuvlarga erishildi. Islom 

davlatlari uchun statistik, iqtisodiy va ijtimoiy tadqiqotlar va kadrlar tayyorlash 

Markazi (SESRIC), Hindiston statistika va dasturlarni amalga oshirish vazirligi 

hamda Serbiya Respublikasi Statistika boshqarmasi (SORS) rahbariyati bilan 

statistika sohasida o‘zaro hamkorlik aloqalarini yanada kengaytirish maqsadida 

anglashuv va hamkorlik Memorandumlari imzolandi. 

Sohada ishlab chiqish jarayonlarini to‘liq avtomatlashtirish uchun Yevropa 

ittifoqi hududida ilg‘or sanaladigan “IST” zamonaviy axborot tizimini amaliyotga 

joriy etish yuzasidan Serbiyaning SORS statistika idorasi bilan masofaviy tarzda, 

videoaloqa orqali muzokaralar o‘tkazildi va dasturiy ta’minot olindi. Hozirda mazkur 

dasturiy ta’minotni milliy sharoitga moslashtirish va amaliyotga joriy etish ustida ish 

olib borilmoqda. 

Shuningdek, statistika faoliyatini takomillashtirish va amaliyotga ilg‘or xorijiy 

tajribalarni joriy etish bo‘yicha xalqaro tashkilotlar ekspertlarini jalb etish va qo‘shma 

loyihalarni amalga oshirish yuzasidan tegishli tadbirlar amalga oshirilmoqda. 

Statistika sohasida ilg‘or xorijiy davlatlarning statistika idoralari bilan 

hamkorlik aloqalarini va tajriba almashishni yo‘lga qo‘yish borasida tadbirlar davom 

ettirilib, O’zbekistonning Malayziyadagi elchixonasi ko‘magida Malayziya Statistika 

Departamenti bilan yaqindan aloqalar o‘rnatildi.  

Jumladan, sentabr-dekabr oylarida qator uchrashuvlar o‘tkazilib, hamkorlik 

aloqalarini o‘rnatish va o‘zaro tajriba almashishni yo‘lga qo‘yish borasida masalalar 

kelishib olindi. Muzokaralar natijasida ikki davlat statistika idoralari o‘rtasida 

memorandum imzolashga kelishildi. Hozirda tomonlar belgilangan tartibda kelishish 

jarayonlarini amalga oshirmoqdalar (O’zbekiston tarafidan bu borada Hukumatning 

2020 yil 23 dekabrdagi 02/1-1721-son topshirig‘i olingan).  

IV. Mamlakat miqyosida amalga oshiriladigan yirik tadbirlar  

Aholini ro‘yxatga olish tadbirlariga tayyorgarlik ko‘rish masalalarida 

O’zbekiston Respublikasi Prezidentining 2019 yil 5 fevraldagi “O’zbekiston 

Respublikasida 2022 yilda aholini ro‘yxatga olishni o‘tkazish konsepsiyasini tasdiqlash 

to‘g‘risida”gi PF-5655-son Farmoni hamda 2020 yil 16 martda “Aholini ro‘yxatga olish 

to‘g‘risida”gi O’zbekiston Respublikasi Qonuni qabul qilingan.  

Xalqaro tajribani o‘rganish maqsadida, 2020 yil 27-31 yanvar kunlari 

Ozarbayjon Respublikasining Boku shahrida aholini ro‘yxatga olish sohasida 

Ozarbayjon tajribasini o‘rganish bo‘yicha uchrashuv tashkil etildi. 

Shuningdek, 17-21 fevral kunlari Belarus Respublikasi Statistika qo‘mitasi 

mutaxassislari ishtirokida, 2 iyun kuni vazirlik va idoralar vakillari, 25 iyun kuni 

O’zbekistondagi chet el elchixonalari, qator xalqaro tashkilotlar vakillari, 30 iyun 

kuni xalqaro tashkilotlar vakillari, Italiya, Chexiya, Estoniya davlatlari ekspertlari, 

vazirlik va idoralar vakillari ishtirokida, 7 va 21 iyul kunlari MDH Statistika 

qo‘mitasi bilan hamkorlikda seminar, videokonferensiya va onlayn vebinarlar 

o‘tkazildi. 

Yergeodezkadastr davlat qo‘mitasi bilan birgalikda O’zbekiston 

Respublikasida 2022 yilda aholini ro‘yxatga olish uchun kartografik materiallarni 

tayyorlashda texnik shartlar ishlab chiqildi va tasdiqlandi. 

O’zbekiston Respublikasining “Aholini ro‘yxatga olish to‘g‘risida”gi 

Qonunining mazmuni, mohiyati va ahamiyati yuzasidan aholi o‘rtasida keng 

tushuntirish ishlarini olib borish reja-jadvali hamda O’zbekiston milliy 

teleradiokompaniyasi bilan hamkorlikda ko‘rsatuvlar, eshittirishlar va davra 

suhbatlarini tashkil etish bo‘yicha qo‘shma ish rejasi tasdiqlandi. 

Davlat statistika qo‘mitasi va uning hududiy organlari tomonidan 2020 yil 

davomida aholini ro‘yxatga olish masalalari bo‘yicha markaziy va mahalliy 

televideniyalarda 216 ta ko‘rsatuv, radioda 408 ta eshittirish, gazeta va jurnallarda 

510 ta maqola chop etildi. Shuningdek, tizim organlarining rasmiy veb-saytlarida 

4308 ta maqola joylashtirildi. 

2023 yilda aholini ro‘yxatga olish tadbirini xalqaro standartlarga mos ravishda 

o‘tkazish uchun e’lon qilingan eng yaxshi logotip va shior uchun tanlov g‘oliblari 

aniqlandi. 

2023 yilda aholini ro‘yxatga olishning rasmiy veb-sayti (aholi.stat.uz) ishlab 

chiqildi va ishga tushirildi. 

http://www.census2022.stat.uz/

Qoraqalpog‘iston Respublikasi Vazirlar Kengashi, viloyatlar va Toshkent 

shahar, tuman va shaharlar hokimliklari bilan birgalikda barcha tuman va 

shaharlarning (204 ta) yangilangan xaritalari hamda 15304 ta aholi punktlarining 

(mahalla, qishloq va ovullar) sxematik xaritalarini 100% elektron shaklda 

tayyorlanishi ta’minlandi.  

O’zbekiston Respublikasi Prezidentining 2020 yil 3 avgustdagi PQ-4796-son 

qarori bilan Davlat statistika qo‘mitasi markaziy apparatida 17 ta shtat birligidan 

iborat hamda hududiy statistika boshqarmalarida jami 48 ta shtat birligidan iborat 

Ro‘yxatga olish jarayonlarini tashkil etish va o‘tkazish bo‘linmalari tashkil etildi. 

Aholini ro‘yxatga olishga puxta tayyorgarlik ko‘rish maqsadida 2020 yil 11 

noyabr kuni O’zbekiston Respublikasi Vazirlar Mahkamasining “O’zbekiston 

Respublikasida 2023 yilda aholini ro‘yxatga olishga tayyorgarlik ko‘rish va uni 

o‘tkazish chora-tadbirlari to‘g‘risida”gi qarori qabul qilindi.  

Mazkur qaror bilan quyidagilar tasdiqlandi:  

O’zbekiston Respublikasida 2023 yilda aholini ro‘yxatga olishga tayyorgarlik 

ko‘rish va uni o‘tkazish tartibi to‘g‘risidagi nizom; 

O’zbekiston Respublikasida 2021 yilda sinov tariqasida aholini ro‘yxatga olish 

dasturi; 

O’zbekiston Respublikasida 2021 yilda sinov tariqasida aholini ro‘yxatga olish 

varag‘i shakllari ro‘yxati; 

Aholini ro‘yxatga olish jarayonlariga jismoniy va yuridik shaxslarni jalb etish 

va ularga haq to‘lash tartibi to‘g‘risidagi nizom; 

O’zbekiston Respublikasida 2023 yilda aholini ro‘yxatga olishga tayyorgarlik 

ko‘rish va uni o‘tkazish hamda natijalarini e’lon qilish bo‘yicha “Yo‘l xaritasi”. 

Barqaror rivojlanish sohasidagi milliy maqsad va vazifalarni amalga oshirish 

yo‘nalishida monitoringni yo‘lga qo‘yish masalalarida 

O’zbekiston Respublikasi Vazirlar Mahkamasining 2018 yil 20 oktyabrdagi  

“2030 yilgacha bo‘lgan davrda barqaror rivojlanish sohasidagi milliy maqsad va vazifalarni 

amalga oshirish chora-tadbirlari to‘g‘risida”gi 841-son qarori qabul qilingan. 

Milliy barqaror rivojlanish maqsadlariga erishish bo‘yicha yillik to‘plam 

o‘zbek, rus va ingliz tillarida chop etildi va O’zbekiston Respublikasida faoliyat 

ko‘rsatayotgan BMT Taraqqiyot dasturiga, UNICEF bolalar jamg‘armasiga, Jahon 

bankining vakolatxonasiga, BMTning Yevropa iqtisodiy komissiyasi 

vakolatxonasiga, Yevropa ittifoqi vakolatxonasiga jo‘natildi hamda BMTning 

Yevropa iqtisodiy komissiyasi rasmiy veb-saytida MDH davlatlari orasida birinchi 

bo‘lib e’lon qilindi. 

Davlat statistika qo‘mitasi BMTning Taraqqiyot dasturi bilan hamkorlikda 

Milliy Barqaror Rivojlanish maqsadlariga erishishni monitoring qilish bo‘yicha ishlab 

chiqilgan veb-sayti 2020 yil 1 maydan boshlab o‘zbek, rus va ingliz tillarida ishga 

tushirildi. 

Vazirlik va idoralar bilan birgalikda ishlab chiqilib tasdiqlangan 199 ta 

indikatorlar to‘liq xatlovdan o‘tkazilib, 119 ta indikatorlar  ishlab chiqildi va 

nsdg.stat.uz veb-saytiga joylashtirildi. 

Muvofiqlashtiruvchi kengash yig‘ilishining 2020 yil 28 avgustda 02-02/1-1841 

son bayoni bilan Milliy barqaror rivojlanish maqsadlari indikatorlarining 52 ta 

ko‘rsatkichlarini bosqichma-bosqich ishlab chiqish bo‘yicha “Yo‘l xaritasi” 

tasdiqlandi va 2020 yil 16 sentyabrda bayonning 5-ilovasi ijrosini o‘z vaqtida 

ta’minlash yuzasidan tegishli vazirlik va idoralarga xatlar yuborildi. 

Muvofiqlashtiruvchi kengash raisi tomonidan 2020 yil 30 noyabrda 02-/1-1841 

son bilan Milliy barqaror rivojlanish maqsadlari indikatorlari tasdiqlandi. 

Multiindikator klaster (MICS) kuzatuvlarini o‘tkazish masalalarida 

O’zbekiston Respublikasi Vazirlar Mahkamasining 2019 yil 24 iyuldagi “2020-2021 

yillarda O’zbekiston Respublikasida multiindikator klaster (MICS) kuzatuvlarini o‘tkazish 

to‘g‘risida”gi 625-son qarori qabul qilingan. 

MICS kuzatuvini o‘tkazish bilan bog‘liq muamolarni o‘rganish va hal qilish 

uchun Davlat statistika qo‘mitasida 2020 yil 27-29 yanvar kunlari ishchi guruh 

mutaxassislari hamda Qozog‘iston Respublikasidan tashrif buyurgan ekspertlar 

va UNICEF vakillari bilan uchrashuv tashkil etildi. 

UNICEF tavsiyalari asosida MICS kuzatuvida ishtirok etuvchilar ro‘yxati 

shakllantirildi, intervyurlar va supervayzerlar uchun qo‘llanmalar, antropometriya 

bo‘yicha, uy xo‘jaliklari ro‘yxatini shakllantirish va xaritalarni tuzish bo‘yicha 

qo‘llanmalar o‘zbek tiliga tarjima qilindi. 

Kuzatuv savolnomalari UNICEF bilan birgalikda O’zbekiston sharoitiga 

moslashtirilib, o‘zbek va qoraqalpoq tillariga tarjima qilindi va UNICEF tomonidan 

ekspertizadan o‘tkazildi. 

Yergeodezkadastr davlat qo‘mitasi tomonidan respublikadagi mahalla fuqarolar 

yig‘inlari darajasida ma’muriy-hududiy bo‘linish xarita-sxemasi taqdim etildi. 

Kuzatuv uchun 726 ta MFYlar serpantin usulida tanlab olinib, ularning ro‘yxati 

shakllantirildi.  

Kuzatuv o‘tkaziladigan 726 ta MFY lardagi 14520 ta uy xo‘jaliklari soni 

aniqlanib, har bir mahalla kesimidagi mavjud xarita-sxemalar UNICEF mutaxassislari 

bilan birgalikda ko‘rib chiqildi. 

Davlat statistika qo‘mitasi tomonidan kuzatuvda ishtirok etuvchi barcha 

hududlardan 14 ta jamoa videoaloqa orqali saralab olindi. 

2020 yil 14-26 sentabr kunlari UNICEF hamkorligida videoseminar tashkil 

etilib, supervayzer va intervyuyerlar Davlat statistika qo‘mitasi, Sog‘liqni saqlash 

vazirligi hamda UNICEFning O’zbekistondagi vakolatxonasi mutaxassislari 

tomonidan o‘qitildi. 

2020 yil 21–22 sentabr kunlari seminar ishtirokchilari bilan Toshkent viloyati 

va Toshkent shahridan tanlab olingan mahallalarda multiindikator klaster kuzatuvlari 

savolnomalarini to‘ldirish bo‘yicha amaliy mashg‘ulotlar o‘tkazildi. 

Shuningdek, 14-26 dekabr kunlari planshetlarda CAPI platformasini sinovdan 

o‘tkazish va kuzatuvda ishtirok etuvchi mutaxassislarni o‘qitish ishlari tashkil etilib, 

Toshkent shahar Olmazor tumanidagi “Chig‘atoy Oqtepa”, Toshkent viloyati 

Yangiyo‘l tumanidagi “Bahor” hamda Yangiyo‘l shahridan “Mezon”, 

Qoraqalpog‘iston Respublikasi Xo‘jayli tumanidagi “Vodnik”, Nukus tumanidagi 

“Arbash ovul” mahalla fuqarolar yig‘inlaridagi xonadonlarda savolnomalarni CAPI 

dasturidan foydalangan holda sinovdan  o‘tkazildi. 

2023 yilda qishloq xo‘jaligini ro‘yxatga olish tadbirlarini tashkil etish 

masalalarida 

O’zbekiston Respublikasi Prezidentining 2020 yil 2 martdagi “2017-2021 yillarda 

O’zbekiston Respublikasini rivojlantirishning beshta ustuvor yo‘nalishi bo‘yicha Harakatlar 

strategiyasini “Ilm, ma’rifat va raqamli iqtisodiyotni rivojlantirish yili”da amalga oshirishga 

oid davlat dasturi to‘g‘risida”gi PF-5953-son Farmonining 82-bandida nazarda tutilgan. 

Davlat statistika qo‘mitasi tomonidan “O’zbekiston Respublikasida 2023 yilda 

qishloq xo‘jaligini ro‘yxatga olishni tashkil etish va o‘tkazish to‘g‘risida”gi normativ-

huquqiy hujjat loyihasi ishlab chiqildi.  

Mazkur loyiha, normativ-huquqiy hujjatlar loyihasini ishlab chiqish va 

kelishishning yagona elektron tizimi (project.gov.uz) orqali 2020 yil 12 mart kuni 

manfaatdor vazirlik va idoralar hamda Qoraqalpog‘iston Respublikasi Vazirlar 

Kengashi, viloyatlar, Toshkent shahar hokimliklari bilan idoraviy kelishuv hamda 

jamoatchilik muhokamasi uchun joylashtirildi.  

Kelib tushgan takliflar asosida loyihaga tegishli o‘zgartirishlar kiritildi va 

Adliya vazirligining 2020 yil 26 avgustdagi huquqiy ekspertiza natijalari bo‘yicha 

xulosasi olindi. 

2020 yil 29 avgust kuni Vazirlar Mahkamasining “O’zbekiston Respublikasida 

2023 yilda qishloq xo‘jaligini ro‘yxatga olishni tashkil etish va o‘tkazish 

to‘g‘risida”gi qarori loyihasi Vazirlar Mahkamasiga kiritildi.  


